
POZIV 
ZA UČEŠĆE NA PRVOJ NAUČNOJ KONFERENCIJI STUDENATA I STUDENTICA DOKTORSKIH STUDIJA UNIVERZITETA U SARAJEVU
[bookmark: _Hlk221981870]Refleksije bosanskohercegovačke državnosti: naučno-istraživačke perspektive i odgovori
(Zgrada Univerziteta u Sarajevu – Pravnog fakulteta, Obala Kulina bana 7/II, Sarajevo | 19-22. maj/svibanj 2026.)

Poštovane kolegice i kolege, 
Studentski parlament uz podršku Univerziteta u Sarajevu povodom 22. maja (dana kada je Republika Bosna i Hercegovina 1992. godine primljena u ravnopravno članstvo Ujedinjenih nacija) organizira Prvu naučnu konferenciju studenata i studentica doktorskih studija Univerziteta u Sarajevu na temu: Refleksije bosanskohercegovačke državnosti: naučno-istraživačke perspektive i odgovori. 
Konferencija će se održati 19-22. maja/svibnja 2026. godine u zgradi Univerziteta u Sarajevu – Pravnog fakulteta (Obala Kulina bana 7/II, Sarajevo)
Cilj konferencije je da se na jednom mjestu okupe studenti i studentice doktorskih studija Univerziteta u Sarajevu i dobiju priliku da u skladu sa svojim naučnim interesima i istraživačkim ciljevima, doprinesu razumijevanju i značaju bosanskohercegovačke nezavisnosti promišljajući kroz različita naučna polja, disciplinarne diskurse i analitička istraživanja te konkretna izlaganja, razmjenu stavova i kreiranje zajedničkih zaključaka.
Konferencija otvara prostor studentima i studenticama doktorskih studija Univerziteta u Sarajevu da iskažu svoj intelektualni potencijal, naučnu originalnost i istraživačke kompetencije kako bi u kolegijalnom okruženju interaktivno razvijali sposobnosti kritičke analize i naučnog argumentiranja.


Konferencija je otvorena za sve studente i studentice III ciklusa studija (doktorski studij) Univerziteta u Sarajevu uz poziv da prijave teme svojih izlaganja koje se mogu odnositi na široki izbor refleksija bosanskohercegovačke nezavisnosti sa fokusom na aktualiziranje filozofskih, historijskih, jezičkih, socioloških, politoloških, komunikoloških, sigurnosnih, kriminoloških, pravnih, ekonomskih, upravnih, religijskih, pedagoških i sportskih perspektiva.   
Sa namjerom da što šire istražimo refleksije bosanskohercegovačke nezavisnosti u fokusu ove Konferencije će biti sljedeći tematski okviri za doktorante i doktorantice:
Filozofskog fakulteta
1. Jezik i identitet u bosanskohercegovačkom društvu 
2. Pitanje društvenog statusa i službene upotrebe bosanskog jezika kao bitnih elemenata bosanske državnosti.
3. Uloga humanističkih disciplina u izgradnji interkulturalne komunikacije u Bosni i Hercegovini
4. Značaj kulture i umjetnosti za promociju Bosne i Hercegovine u svijetu
5. Bosna i Hercegovina u periodu oružane agresije 1992-1995.
Pravnog fakulteta
1. Transformacije suvereniteta u postdaytonskom kontekstu
2. Politička reprezentacija i legitimnost institucija
3. Etnički, građanski i pluralni modeli identiteta
4. Generacijske perspektive države i demokratije
5. ZAVNOBiH kao normativni i simbolički temelj državnosti
6. Mogućnosti rodne ravnopravnosti u etnokraciji u Bosni i Hercegovini 
7. Sigurnosti i pravni okvir: femicid kao kriza državnosti
8. Građanke u konsocijalizmu
9. Doprinosi žena kontinuitetu razvoja državnosti Bosne i Hercegovine
Ekonomskog fakulteta
1. Ekonomski razvoj i konkurentnost Bosne i Hercegovine 
(strukturne reforme, produktivnost, industrijska politika, izvoz i internacionalizacija) 
2. Tržište rada, ljudski kapital i migracije (odlazak mladih, neusklađenost obrazovanja i tržišta rada, razvoj vještina, demografski izazovi) 
3. Zelena i digitalna tranzicija ekonomije (energetska tranzicija, zelene finansije, digitalizacija, inovacije i nove tehnologije) 
4. Evropske integracije i regionalna ekonomska saradnja (ekonomski efekti EU integracija, regionalne inicijative, trgovinska integracija i uloga dijaspore). 
Fakulteta za kriminalistiku, kriminologiju i sigurnosne studije
1. Trideset i četiri godine od proglašenja nezavisnosti Bosne i Hercegovine i naučno-istraživačke perspektive i odgovori u oblasti kriminalistike, kriminologije i sigurnosnih studija
2. Bosna i Hercegovina u periodu oružane agresije 1992-1995.
Fakulteta za upravu 
1. Etika i profesionalni integritet državnih službenika u Bosni i Hercegovini
2. Reforma javne uprave i evropske integracije Bosne i Hercegovine (Analiza usklađenosti institucionalnog okvira sa standardima EU, izazovi implementacije reformi i jačanje administrativnih kapaciteta)
3. Upravljanje javnim politikama i kvalitet javnih usluga (Planiranje, implementacija i evaluacija javnih politika, sa fokusom na efikasnost, efektivnost i odgovornost javne uprave)
4. Digitalna transformacija i e-uprava u funkciji jačanja državnosti (Primjena digitalnih rješenja, otvorenih podataka i umjetne inteligencije u javnoj upravi, te njihov uticaj na transparentnost i dostupnost usluga)
5. Lokalna samouprava i regionalni razvoj (Uloga jedinica lokalne samouprave u ekonomskom i društvenom razvoju, fiskalna decentralizacija i upravljanje razvojnim strategijama)
6. Upravljanje krizama i otpornost javnog sektora (Institucionalni odgovori na krize (ekonomske, zdravstvene, sigurnosne), te izgradnja otpornog i adaptivnog sistema javne uprave)
7. Antikorupcijske politike i jačanje integriteta institucija (Mehanizmi prevencije korupcije, transparentnost rada institucija i uloga nadzornih i regulatornih tijela)
8. Participativna demokratija i uključivanje građana u procese odlučivanja (Učešće građana, civilnog društva i akademske zajednice u kreiranju javnih politika i jačanju demokratskih kapaciteta države)
9. Upravljanje ljudskim resursima u javnom sektoru (Profesionalizacija državne službe, razvoj kompetencija, merit sistem i izazovi depolitizacije javne uprave)
10. Održivi razvoj i javne politike u Bosni i Hercegovini (Integracija principa održivog razvoja u strateško planiranje i upravljanje na svim nivoima vlasti)
11. Uloga javne uprave u jačanju državnosti Bosne i Hercegovine (Teorijski i praktični aspekti doprinosa javne uprave funkcionalnosti, stabilnosti i legitimitetu države)
Fakulteta sporta i tjelesnog odgoja
1. Sport i izgradnja državnog identiteta 
2. Kineziologija, javno zdravlje i održivi razvoj države
3. Obrazovanje, sport i društvene vrijednosti
4. Sport, politika i pravni okvir u BiH
5. Antropološki i sociološki aspekti sporta u BiH
6. Sport, ekonomija i turizam kao faktori razvoja države
7. Savremene tehnologije i sport u funkciji državnog razvoja
8. Borilački sportovi i društvena sigurnost
Pedagoškog fakulteta
1. Historijsko-pravni razvoj bosanskohercegovačke državnosti
2. Savremeni politički i institucionalni izazovi
3. Obrazovanje, identitet i državnost (kurikulum, nastava i odgojno-obrazovne politike)
4. Kultura, jezik i društvene vrijednosti u funkciji odgoja i obrazovanja
5. Ekonomski i razvojni aspekti državnosti (i njihov utjecaj na obrazovni sistem)
6. Sigurnost i međunarodni položaj Bosne i Hercegovine
7. Uloga mladih, studenata i civilnog društva u obrazovanju i razvoju državnosti
8. Mediji i diskurs o državnosti u obrazovnom kontekstu
Fakulteta političkih nauka
1. Transformacije suvereniteta u postdaytonskom kontekstu
2. Historijska sociologija države u Bosni i Hercegovini
3. ZAVNOBiH kao normativni i simbolički temelj državnosti
4. Politička reprezentacija i legitimnost institucija
5. Etnički, građanski i pluralni modeli identiteta
6. Kulturne prakse pripadanja državi
7. Memorijalizacija i simbolička legitimacija države Bosne i Hercegovine
8. Obrazovanje i narativi o državnosti
9. Politička socijalizacija mladih u Bosni i Hercegovini
10. Generacijske perspektive države i demokratije
11. EU integracije kao proces redefinicije državnosti
12. Etnonacionalizam i institucionalna reprodukcija konflikata
13. Sigurnosni narativi i politička instrumentalizacija kriza u Bosni i Hercegovini
14. Medijski diskursi o državnosti
15. Platformizacija politike
16. Država u svakodnevnom iskustvu građana i građanki
17. Socijalna država i društvene nejednakosti u Bosni i Hercegovini
18. Bosna i Hercegovina u periodu oružane agresije 1992-1995.
Fakulteta islamskih nauka
1. Svete knjige i ljudska prava (ako treba specificirati onda: Kuran i ljudska prava)
2. Teološki odgovori na savremena pitanja
3. Ekološki izazovi savremenog doba i njihovo rješavanje u okviru islamske perspektive
4. Kulturna politika kao sredstvo osporavanja bosanskohercegovačke državnosti
5. Uloga vjerskih zajednica i crkava u izgradnji bosanskohercegovačka državnost (studija slučaja IZ, SPC, Katolička crkva i Jevrejska zajednica)
Predloženi tematski okviri ne iscrpljuju niti ograničavaju istraživačke mogućnosti i inovativne pristupe doktoranata i doktorantica u različitim analitičkim perspektivama bosanskohercegovačke nezavisnosti.
Zainteresovani doktoranti i doktorantice mogu poslati svoje prijave (koje sadrže naslov izlaganja sa sažetkom do 250 riječi na bosanskom, srpskom ili hrvatskom jeziku) fokusirajući se na bilo koji od ponuđenih tematskih okvira povezanih sa naslovnom temom konferencije na e-mail: konferencija.doktoranti@unsa.ba najkasnije do 30. aprila/travnja 2026. godine
Svi izlagači i izlagačice će dobiti posebne certifikate o učešću na Konferenciji te dobiti priliku da nakon Konferencije pošalju svoje naučne radove nastale na temelju izlaganja koji će nakon selekcije i recenzije biti objavljeni u posebnom zborniku radova.
S poštovanjem, 
Organizacioni odbor Konferencije 

